
GOUVENE CUOMO ANONSE KOMANSMAN PWOJE KONSTRIKSYON POU
RANPLASE PON KI SOU WELLWOOD AVENUE

Nouvo pon an ap pemét moun ak biznis yo deplase pi rapid

Jodi a, gouvéné Andrew M. Cuomo te anonse yon pwojé konstriksyon k ap koute $20.4
milyon pou retire e pou ranplase pon ki sou Wellwood Avenue (County Route 3) kote li
janbe Sunrise Highway (New York State Route 27) nan vil Babylon, nan konte Suffolk.
Gen anviwon 90,000 moun k ap pase sou pon Wellwood Avenue an oswa anba pon sa
a chak jou.

Governor Cuomo te deklare: “Wellwood Avenue se yon wout anpil moun itilize. Anpil
rezidan ak biznis ki nan zon Babylon oswa ki pi lwen toujou depann de li.” “Nouvo pon
an ap dire pou anpil ane epi li pral pemét moun deplase pi rapid. Mete sou sa, li pral
ede konte Suffolk ak Long Island jwenn plis kwasans ekonomik toujou.”

Komisyoné Deptman transpo leta New York, ki rele Matthew J. Driscoll, te
deklare: “Pwojé sa a la pou ranplase pon ki la deja a. Konsa trafik la ap vin pi swa sou
wout sa a, kote anpil moun pase”. “Selon inisyativ gouvéné Cuomo ki rele Drivers First,
konstriksyon an ap fét an plizyé etap, konsa travay la ap ka fini pi rapid epi li pap nui

otomobilis yo twop.”

Pon ki sou Wellwood Avenue te bati an 1961. Kounye a y ap ranplase | ak yon pon Ki pi
long. Pon sa a ap gen akotman, twotwa, ak de liy nan chak direksyon pou machin yo ka
sikile dapre tout nom Iwa American with Disabilities Act enpoze. Mete sou sa, pwojé a
gen ladan | rekonstriksyon wout ki mennen nan pon an, nouvo ranp ak balistrad, nouvo
sifas pou wout ak nouvo mak sou wout la. Y ap fé Wellwood Avenue vin yon ti jan pi laj
pou nouvo pon an. Se poutét sa y ap koupe kék pyebwa, san sa pa antrave trafik la
anpil. Yo prevwa konstriksyon an ap fini nan pwochen sezon ete.

Pou NYSDOT minimize enpak sou trafik la, | ap pwogram pi gwo aktivite konstriksyon
yo nan jou ki pa gen anpil sikilasyon ak lannuit epi | ap pran dispozisyon pou
konstriksyon an fét an plizyé etap. Léfini | ap chanje liy sikilasyon yo pandan
konstriksyon an pou pon on ka ret ouve toutpandan y ap demoli | e y ap rebati I. Veyikil
ak pyeton yo ap kapab kontinye sikile sou pon an pandan pwojé a.

Y ap mete kék pano stop tanporé sou wout pou antre sou pon an depi NY Route

27/Sunrise Highway rive nan Wellwood Avenue pandan konstriksyon an. Y ap féemen
kek liy sikilasyon sou NY Route 27/Sunrise Highway ak Wellwood Avenue nan jou ki pa

gen anpil sikilasyon, men y ap avéti moun yo ak kominote a |é aktivite konstriksyon yo
mande jan de chanjman sa yo.

Konpayi konstriksyon yo angaje pou pwojé a se Posillico Civil, Inc., ki soti Farmingdale,
New York.

Senaté Michael Venditto te deklare: “Nan domeén transpo, wout lokal nou yo se ké
Long Island yo ye, epi Wellwood Avenue se youn nan pi gwo ateé nan konte Suffolk.
Amelyorasyon sa yo ap koute $20 milyon e yo montre angajman nou pran nan domén
sekirite ak efikasite, non sélman pou otomobilis ki itilize wout sa a, men pou pyeton ak ti
biznis lokal yo tou. Kalite aktivite ekonomik nou an makonen ak eta enfrastriki lokal nou
an. Dayé, pwojé sa a pral kreye plizye anplwa nan sekté konstriksyon tousuit e sa pral
gen yon efé pozitif sou kwasans ekonomik la pi devan. Mete sou sa, yo prepare pwoje
sa a pou | dewoule an plizyé etap, konsa li préske pap deranje kominote lokal yo.”

Senaté Phil Boyle te deklare: “Mwen ta renmen di Gouvéné a meési pou inisyativ
enpotan sa a nan domén enfrastrikti. Se vre, pwojé sa a ap bay anpil moun travay e | ap
ranfose kwasans ekonomik nan zon nan, men | ap pwoteje sekirite ak byennet tout
moun Ki pase regilyéman sou pon an oswa anba pon an.”

Kimberly Jean-Pierre, yon manm asanble lejislatif, te deklare: “Se pa ti enpotan
pwojé sa a enpotan pou Lindenhurst e pou tout kominote konte Suffolk. Grasa nouvo
pon sa a sou Wellwood Avenue, kondikte yo, kit yo soti Long Island, kit se pase y ap
pase, kit se pou biznis y ap deplase, ap kapab rive kote yo bezwen rive a avék plis
efikasite ak sekirite.”

Ofisyel konte Suffolk Steve Bellone te deklare: “Nou bezwen fé kék gwo
envestisman nan enfrastrikti nou an. Anplis ranplasman pon ki sou Wellwood Avenue, n
ap bezwen pote yon seri 16t amelyorasyon pou pyeton yo ka deplase pi fasil e pou
veyikil yo ka sikile pi byen sou wout nou yo. Mwen di ni gouvéne Cuomo ni NYSDOT
mesi lefétke yo te bay lajan ki nesesé pou amelyore sikilasyon an e pou ranfose sekirite
piblik la pou rezidan nou yo.”

Sipévizeé vil Babylon Richard Schafer te deklare: “Wellwood Avenue se youn nan pi
gwo wout nan vil Babylon nan e li sévi ni rezidan yo ni biznis yo. Li bezwen yon seri
reparasyon ak amelyorasyon. Mwen felisite Gouvéné Cuomo, Senaté Boyle ak
Venditto, ansanm ak manm asanble lejislatif Jean-Pierre pou bél inisyativ sa a ki pral
modeénize enfrastrikti nou an e ki pral asire sekirite pyeton yo sou wout nou yo.”

Pou jwenn enfomasyon ki ajou sou vwayaj, rele 511 oubyen vizite www.511NY.org.
Suiv DOT Eta New York sou Twitter: @NYSDOT. Jwenn nou sou Facebook nan
facebook.com/NYSDOT.

